
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՄԱՐՏԻ 2-Ի     N 259-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Միջոցառման իրականացման անհրաժեշտությունը և նպատակը.

Իրավական ակտում փոփոխություն կատարվում է գործընթացի կազմակերպման ընթացքում ի հայտ եկած բացերը լրացնելու անհրաժեշտությունից ելնելով:
2. Կարգավորման ընթացիկ իրավիճակը և առկա խնդիրները. 

   2023 թվականի մարտի 2-ի N 259-Ն որոշման հավելվածի 2-րդ կետով սահմանվում է, որ Հայաստանի Հանրապետության կրթության, գիտության, մշակույթի և սպորտի նախարարության կամ մարզպետարանի կամ Երևանի քաղաքապետարանի (այսուհետ` լիազորված մարմին) համապատասխան ստորաբաժանումը, ըստ ենթակայության, տվյալ հաստատության համակարգողի պաշտոնավարման ժամկետը լրանալու կամ տվյալ հաստատության համակարգողի թափուր տեղ առաջանալու (այդ թվում՝ կառավարման նոր համակարգի անցնելու դեպքում) օրվանից հաշված՝ առավելագույնը 30, բայց ոչ պակաս, քան 25 աշխատանքային օր առաջ հրապարակում է հայտարարություն՝ պետական ուսումնական հաստատության համակարգողի թափուր տեղն զբաղեցնելու համար: Սակայն թափուր տեղ առաջանալու ոչ բոլոր հիմքերն է հնարավոր կանխատեսել, այդ իսկ պատճառով նախատեսվում է հավելվածի 2-րդ կետում կատարել փոփոխություն և մտցնել հստակություն: Գործող կարգի 2-րդ կետում բացակայում են համակարգողի թափուր տեղի համար հայտարարության վերաբերյալ պահանջները, որոնք առկա են կարգի 4-րդ կետում: 
   Գործող կարգի 3-րդ կետում համակարգողի թափուր պաշտոն առաջանալու ոչ բոլոր դեպքերն են թվարկվում: Կարգի 12-րդ կետին հղումը խնդրահարույց է, քանի որ, օրինակ, համակարգողի անձնական դիմումի հիման վրա պաշտոնից ազատման դեպքում մինչև մրցույթն արդեն իսկ նշանակվում է համակարգողի պաշտոնակատար և կրկնակի պաշտոնակատար նշանակելու անհրաժեշտություն չկա:
     Հավելվածի 11-րդ կետով սահմանվում է, որ հավակնորդների հետ հարցազրույց անցկացնում է լիազորված մարմնի ղեկավարը, ինչը, պայմանավորված օբյեկտիվ պատճառներով, երբեմն կարող է անհնար լինել: Արդյունքում հարցազրույց չի կայանում և  ուսումնական հաստատությունում համակարգողի գործառույթները չեն կատարվում, ինչն էլ, իր հերթին, հանգեցնում է ուսումնական գործընթացի ոչ պատշաճ կազմակերպման: Այդ պատճառով նախագծով նախատեսվում է փոփոխություն, որով լիազորված մարմնի ղեկավարի կողմից հարցազրույցն անցկացնելու անհնարինության դեպքում այն անցկացնելու իրավասություն է տրվում նաև լիազարված մարմնի ղեկավարի տեղակալին:
3. Միջոցառման իրականացումից ակնկալվող արդյունքը. 
Միջոցառման իրականացման արդյունքում ակնկալվում է՝ 
-հստակեցնել թափուր տեղ առաջանալու հանգամանքով պայմանավորված համակարգողի պաշտոնը զբաղեցնելու համար հայտարարության հրապարակման հիմքերը,
-շտկել 4-րդ կետում առկա վրիպակը: 
    Ակնկալվում է նաև, որ լիազորված մարմնի ղեկավարի կողմից հարցազրույցը վարելու անհնարինության դեպքում տեղակալին նման իրավասություն տալը հնարավորություն է ստեղծում, որ լիազորված մարմնի ղեկավարի կողմից հարցազրույցն անցկացնելու անհնարինությունը հիմք չհանդիսանա այն չեղարկելու համար, և հաստատությունում հնարավորինս արագ նշանակվի վարչատնտեսական մասի համակարգող, ով կիրականացնի իր գործառույթները:
4. Կապը ռազմավարական փաստաթղթերի հետ.
Սույն կարգով սահմանված գործընթացի իրականացումը բխում է Հայաստանի Հանրապետության կառավարության 2021 թվականի օգոստոսի 18-ի թիվ 1363-Ա որոշմամբ հաստատված՝ ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի 1-ին, 3-րդ պարբերություններով   և 3-րդ պարբերության 5-րդ կետով սահմանված նպատակներից: 
Միջոցառման համար հիմք է հանդիսանում «Հանրակրթության մասին» ՀՀ օրենքի 29-րդ հոդվածի 1-ին մասի 6.2  մասը:
Միջոցառման անհրաժեշտությունը բխում է «2050 Հայաստանի վերափոխման ռազմավարություն» ծրագրի «Մինչև 2030 թվականի մեգանպատակների»   գործողությունների «1․ Կիրթ և կարողունակ քաղաքացի, ժողովուրդ» համար 1 մեգանպատակի թիրախային արդյունքի ցուցանիշի ապահովման պահանջից: 
Միջոցառման անհրաժեշտությունը բխում է նաև ՀՀ կառավարության 2021 թվականի նոյեմբերի 18-ի N 1902-Լ որոշման 9-րդ կետի 9.3 միջոցառման իրականացման անհրաժեշտությունից:

Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն:

ՏԵՂԵԿԱՆՔ
   «Հայաստանի Հանրապետության կառավարության 2023 թվականի մարտի 2-ի N 259-Ն որոշման մեջ փոփոխություններ և լրացում կատարելու մասին» ՀՀ կառավարության որոշման  նախագծի ընդունմամբ պետական բյուջեի եկամուտների նվազեցում կամ ծախսերի ավելացում չի նախատեսվում:

ՏԵՂԵԿԱՆՔ
    «Հայաստանի Հանրապետության կառավարության 2023 թվականի մարտի 2-ի N 259-Ն որոշման մեջ փոփոխություններ և լրացում կատարելու մասին» ՀՀ կառավարության որոշման  նախագծի ընդունմամբ այլ նորմատիվ իրավական ակտեր ընդունելու անհրաժեշտությունը բացակայում է:

